
MEMORIA XUSTIFICATIVA

PRÓRROGA  DO CONVENIO  DE  COLABORACIÓN   ENTRE  A  CONSELLERÍA  DE  EMPREGO,  CO-
MERCIO E EMIGRACIÓN E A AGRUPACIÓN EUROPEA DE COOPERACIÓN TERRITORIAL GALICIA-
NORTE DE PORTUGAL PARA O DESENVOLVEMENTO DA ACTIVIDADE DE COORDINACIÓN DO 
EURES TRANSFRONTEIRIZO GALICIA-NORTE DE PORTUGAL 

Polo Real decreto 1375/1997, do 29 de agosto, foi transferida á Comunidade Autónoma de Galicia a 
xestión realizada polo INEM no ámbito do traballo, emprego e formación, transferencia que foi 
efectivamente asumida pola Consellería de Emprego, Comercio e Emigración en virtude do Decre-
to 289/1997, do 9 de outubro, en relación co Decreto 147/2024, do 20 de maio polo que se estable-
ce a súa estrutura orgánica.  

Como consecuencia da transferencia citada, é a Consellería de Emprego, Comercio e Emigración a 
través da Dirección Xeral de Formación e Cualificación para o Emprego, a responsable de levar a 
cabo as accións de intermediación no mercado de traballo e, en concreto, as relativas á inscrición 
e rexistro de demandantes de emprego e das ofertas de traballo, rexistro de contratos, autoriza-
ción de axencias de colocación e Rede EURES. 

EURES é unha rede de cooperación entre a Comisión Europea e os servizos públicos europeos de 
emprego dos Estados membros do Espacio Económico Europeo, que ten a finalidade de proporcio-
nar información, asesoramento e servizos de contratación/colocación (busca de emprego) a traba-
lladores, a emprendedores e a calquera cidadán que desexe beneficiarse do principio de libre circu-
lación das persoas.

Co fin de satisfacer as necesidades de asesoramento e información relacionadas coa mobilidade 
laboral nas rexións transfronteirizas, a Comisión Europea apoia a creación de Estructuras Trans-
fronteirizas que, dentro da Rede EURES, conecten os servizos públicos de emprego, organizacións 
patronais, sindicatos, autoridades locais e outras institucións que traballan no emprego e na for-
mación profesional dos países limítrofes. 

Dentro da Rede EURES atópase o servizo EURES-Transfronteirizo Galicia-Norte de Portugal, que 
ten como obxectivo mellorar a transparencia do mercado de traballo transfronteirizo e facilitar a 
mobilidade dos traballadores entre as zonas fronteirizas de Galicia e o Norte de Portugal.

O EURES Transfronteirizo Galicia-Norte de Portugal foi creado con data 15.12.1997 mediante a si-
natura dun convenio marco de colaboración entre distintos socios, entre os cales se atopan, entre 
outros, o Instituto de Emprego e Formación Profesional (Lisboa-Portugal) e a Xunta de Galicia.

O Convenio Marco de colaboración vixente de data 18.03.2021 foi asinado por todas as partes inte-
grantes con vixencia ata 31.12.2023, prorrogable automaticamente por períodos de 4 anos.

O dito convenio establece no seu artigo 1º o compromiso de perseguir conxuntamente por todas 
as partes determinados obxectivos entre os que se encontran os seguintes:

- O desenvolvemento dun mercado de traballo transfronteirizo aberto e accesible res-
petando estritamente as normas laborais e os requisitos legais aplicables.

- A colocación a escala transfronteiriza mediante o intercambio de información relativa 
ás ofertas e demandas de emprego e a participación en actividades de mobilidade es-
pecíficas.

- A transparencia e intercambio de información relativa ao mercado de traballo e ás 
condicións de vida e traballo nestas rexións. 

- O intercambio de información sobre prácticas profesionais e de aprendizaxe e a posi-
ble realización efectiva das mesmas.

Así mesmo, establece no seu artigo 13º que os Servizos Públicos de Emprego  rotativamente, sexan 
os únicos perceptores da contribución da Comisión e que procedan á distribución dos fondos fi-
nanceiros entre os respectivos socios.

No mes de xaneiro de 2026 completouse a sinatura do acordo de subvención para unha acción con 
múltiples beneficiarios entre a Unión Europea e a Xunta de Galicia como socio coordinador, para a 
realización da acción denominada “Project 101254198 – EURES-T G-NP 26-28”. Este acordo ten 
vixencia do 1 de abril de 2026 ata o 31 de marzo de 2028, e neste período a Xunta de Galicia ten a  
condición de xefe de fila para a execución do Programa EURES-T G-NP. Nesta condición altérnanse 
cada 4 anos a Xunta de Galicia e o IEFP de Portugal.   

O Grant Agreement Project 101254198 – EURES-T G-NP 26-28 supón unha achega financeira da 
Unión Europea para o financiamento das actividades que nel se recollen. A achega financeira que 
lle corresponde á Xunta de Galicia para o desenvolvemento das súas actividades é de 264.318,46€, 
95% do custo total elixible que ascende a 278.229,96€. O 5% restante financiarase con fondos pro-
pios da Comunidade Autónoma. 

O custo total elixible ten a seguinte desagregación: 

- Coordinación: 229.498,91€ (subvención: 218.023,96€) 
- Resto de actividades: 48.731,05 (subvención: 46.294,50€)  

Para a realización das actividades de coordinación do programa Eures-t formalizouse en 2024 un 
convenio de colaboración entre a Consellería de Emprego, Comercio e Emigración e a Agrupación 
Europea de Cooperación Territorial Galicia - Norte de Portugal (GNP, AECT), para cubrir o primeiro 
periodo de 2 anos dos 4 que lle corresponden á Xunta de Galicia como xefe de fila. Procede neste 
momento a prórroga do citado convenio para cubrir a actividade de coordinación durante o se-
gundo periodo de dous anos. A achega financeira desta prórroga ascende a 229.498,91€ (100% da 
contía orzada para o desenvolvemento das actividades de coordinación no acordo de subvención 
Grant  Agreement  Project  101139806)  e  realizarase  con  cargo  á  aplicación  orzamentaria 
14.03.322A.490.0 (proxecto: 2026 00110  “EURES-T G-NP 26-28  101254198”).  A posibilidade de 
prórroga está recollida na cláusula oitava do convenio inicial.

Asinado electronicamente en Santiago de Compostela

A directora xeral de Formación e Cualificación para o Emprego
Zeltia Lado Lago

